
Nizomiy nomidagi Toshkent davlat pedagogika universiteti pedagogika 
fanlari nomzodi, professor

Annotatsiya: Ushbu maqolada O‘zbekistonda maktabgacha ta’limni rivojlantirishga zamonaviy yondashuv, ta’lim xizmat-
larini yaratish orqali sifat darajasini oshirishga alohida e’tibor qaratilayotgani, sohadagi izchil islohotlarning natijalari 
haqida so‘z borgan.

Kalit so‘zlar: maktabgacha ta’lim, ta’limni rivojlantirishi, ta’limdagi muammolar, an’anaviy metod, sifat darajasi, innovatsi- 
yalar, takomillashtirish, sohadagi izchillik, ta’lim sohasi.
Abstract: This article describes the modern approach to the development of preschool education in Uzbekistan, with 
special attention paid to improving the level of quality through the creation of educational services, as well as the results 
of consistent reforms in the field.

Key words: preschool education, educational development, problems in education, traditional method, quality level, 
innovation, improvement, consistency in the field, education sector.
Аннотация: В данной статье рассказывается о современном подходе к развитию дошкольного образования в 
Узбекистане, особое внимание уделяется повышению уровня качества путем создания образовательных услуг, а 
также результатам последовательных реформ в сфере.

Ключевые слова: дошкольное образование, развитие образования, проблемы в образовании, традиционный 
метод, уровень качества, инновации, совершенствование, последовательность в области, сфера образования.

KIRISH
Barchamizga ma’lumki, maktabgacha ta’lim bola shaxsining shakllanishida muhim ahamiyatga ega. Zero, 

maktabgacha ta’lim tashkilotida puxta tayyorlanib maktabga chiqqan bolalarning yutuqlarga erishish imkoniyati 
kengayadi. Maktabgacha ta’lim tashkilotiga oid davlat talablarida mamlakatda o‘tkazilayotgan ijtimoiy-iqtisodiy 
islohotlarni, jahon tajribasi hamda ilm-fan yutuqlari va zamonaviy informatsion kommunikativ texnologiyalarni ino- 
batga olgan holda maktabgacha ta’lim tizimida ma’nan va intellektual rivojlangan shaxsni tarbiyalash maqsad 
qilib olinadi. 

Ta’lim sohasini tubdan isloh qilish bugun hukumatimiz diqqat e’tiborida turgan dolzarb sohalardan biridir. 
So‘nggi yillarda maktabgacha ta’lim tizimini isloh qilish va rivojlantirishga qaratilgan qonunlar, qarorlar qabul 
qilinib, amaliyotga joriy etilmoqda. Taraqqiy etgan mamlakatlardagi kabi bolalarni ijtimoiy, shaxsiy, hissiy, nutqiy, 
matematik, jismoniy va ijodiy rivojlantirish, atrof-muhit bilan tanishuvga yo‘naltirilgan maxsus davlat ta’lim das-
turlari tatbiq qilinmagan edi. Davlat maktabgacha ta’lim tashkilotlarida faoliyat yuritayotgan pedagog kadrlarning 
aksariyati o‘rta maxsus ma’lumotga ega bo‘lib, bolalarni maktab ta’limiga talab darajasida tayyorlash imkonini 
bermas edi. 

O‘zbekiston Respublikasi Prezidentining 2019-yil 8-maydagi “O‘zbekiston Respublikasi maktabgacha 
ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi qarori misolida ko‘rsak, mazkur 
konsepsiya maktabgacha ta’lim tizimini yanada takomillashtirish, bolalarning sifatli maktabgacha ta’limdan 
teng foydalanishini ta’minlash, maktabgacha ta’lim xizmatlarini rivojlantirish, bir so‘z bilan aytganda, maktab- 
gacha ta’lim tizimini rivojlantirishning maqsadli vazifalarini qamrab olgan bo‘lib, jarayon ning ustuvorliklari va 
bosqichlarini belgilab beradi. Konsepsiya tasdiqlangandan so‘ng o‘tgan bir yildan ortiq vaqt mobaynida maktab- 
|gacha ta’lim tizimida yangi Qonun qabul qilindi, yangi loyihalar, islohotlar bosqichma-bosqich amalga oshirilib 
kelinmoqda.

PF–158-son Farmoni) ko‘zda tutilgan chora-tadbirlarning amalga oshirilishi mamlakatimizning barqaror ijti-
moiy-iqtisodiy rivojlanishi va aholi farovonligini ta’minlashi hamda ezgu maqsadlarning ro‘yobi yurtdoshlarimiz 
turmush farovonligini yuksaltirishga, mamlakatimizning rivojlangan davlatlar safiga qo‘shilishiga mustahkam 
zamin yaratadi. 

Mamlakatimizda maktabgacha ta’lim uzluksiz ta’lim tizimining ajralmas qismiga aylangan. Ta’limning 
mazkur bo‘g‘inini rivojlantirish, shu asnoda bolaning intellektual shaxsini shakllantirish, ta’lim xizmatlarini 
yaratish orqali sifat darajasini oshirishga alohida e’tibor qaratilayotgani sohadagi izchil islohotlarning natijasi 
bo‘lmoqda. 

Bola dunyoga kelganidan boshlab, unda aynan maktabgacha bo‘lgan yoshda aqliy faollik oshadi, axlo-
qiy-estetik va jismoniy xislatlar shakllanadi. Shu bois ham kelgusi yillarda maktabgacha ta’lim sohasini rivo-
jlantirish borasidagi strategik maqsadimiz – ijtimoiy ahvolidan qat’i nazar, bog‘cha yoshidagi har bir bolani 
ushbu ta’lim yo‘nalishi bilan to‘liq qamrab olish uchun zarur sharoitlarni yaratishdan iborat... Maktabgacha ta’lim 
sohasi har tomonlama sog‘lom va barkamol bola shaxsini tarbiyalash va maktabga tayyorlashda g‘oyat muhim 
ahamiyat kasb etadi.

“O‘zbekiston Respublikasida 2030-yilgacha maktabgacha ta’lim tizimini rivojlantirish konsepsiyasi”ning 
qabul qilinishi sohadagi islohotlarni amalga oshirishda huquqiy asosni yaratdi. Maktabgacha ta’limni rivojlanti- 
rishda hududlar, shahar va qishloqlar o‘rtasidagi nomutanosiblikni bartaraf etishga alohida e’tibor qaratilmoqda. 
Bu borada davlatning sohaga davlat-xususiy sheriklik asosida xususiy kapitalni jalb etishni rag‘batlantirish siyo-
sati ham imkoniyatlarni kengaytirmoqda. Maktabgacha yoshdagi bolalarning har tomonlama intellektual, 
axloqiy, estetik va jismoniy rivojlanishi uchun shart-sharoitlar yaratish Konsepsiyaning asosiy yo‘nalishlaridan 
biridir. Mazkur tizimda innovatsiyalarni, ilg‘or pedagogik va axborot-kommunikatsiya texnologiyalarini keng joriy 
etish maqsadida maktabgacha ta’lim tashkilotlarini kompyuterlar bilan ta’minlash, internet tagmog‘iga ulani- 
shi bosqichma-bosqich amalga oshirilmoqda. Maktabgacha ta’limda ta’lim-tarbiya samaradoriigini oshirish 
yuzasidan davlat maktabgacha ta’lim tashkilotlarida ta’lim-tarbiyada axborot-kommunikatsiya texnologiyalari-
 dan foydalanishni yanada takomillashtirish mavzusida amaliy ko‘nikmalar belgilamoqda.

Maktabgacha ta’limga talab ortmoqda, 3–7 yoshdagi bolalarni maktabgacha ta’lim bilan qamrab olishni 
kengaytirish nafaqat yangi tashkilotlarni qurish va eskilarini ta’mirlash hisobiga (qo‘shimcha bola o‘rinlarini joriy 
etish) balki, ota-onalar orasida maktabgacha ta’limning ahamiyati haqida faol tushuntirish va tashviqot ishlarini 
olib borish, kam ta’minlangan oilalarning farzandlarini davlat tomonidan qo‘llab-quvvatlash hisobiga ham eri-
shildi. Xorijiy olimlar tomonidan inson kapitaliga qilingan investisiyalarning kelajakda eng ko‘p naf keltiradigan 
shaxs shakllanishining dastlabki, ya’ni maktabgacha ta’lim bosqichida qilingan investisiyalar ekani isbotlangan. 

Ta’kidlash joizki, ijtimoiy-iqtisodiy holati pastroq bo‘lgan oila farzandlariga maktabgacha ta’lim yoshida 
qilingan investisiyalar, o‘ziga to‘q oila farzandlariga qilingan investisiyalarga nisbatan ko‘proq foyda keltiradi. 
Sababi, maktabgacha ta’lim bolaning nafaqat ijtimoiylashishiga ko‘maklashadi, balki shaxsning intellektual 
qobiliyatlarini rivojlantirishga asos yaratadi va maktabga tayyorlaydi. 

Bugungi kunda ta’lim sohasida turli xususiyatdagi, yo‘nalishdagi va ahamiyatdagi nihoyatda ko‘p innovat-
siyalar mavjud, katta yoki kichik ko‘lamli davlat islohotlari o‘tkaziladi, ta’limning tashkil etilishiga, mazmuniga, 
uslubiyotiga, texnologiyasiga yangiliklar kiritiladi. 

Zamonaviy maktabgacha ta’lim tashkilotlari – bola rivojlanishi uchun eng ahamiyatli sohalarda va jihat-
larda kattalar va tengdoshlar bilan keng hissiy-amaliy o‘zaro muomala tajribasini oladigan joydir. Maktabgacha 
ta’lim tashkilotlarida bola o‘z ehtiyojlari, qobiliyatlari va imkoniyatlariga muvofiq holda individual rivojlanishiga 
bo‘lgan huquqini shu jarayon uchun tashkiliy-pedagogik sharoitlar yaratilgan holda amalga oshiradi; pedagog 
o‘zining kasbiy va shaxsiy fazilatlarini rivojlantiradi, rahbar esa bolalar va pedagoglar faoliyatining muvaffaqi-
yatli bo‘lishini ta’minlaydi; tashkilot ota-onalarning o‘z bolalari uchun ko‘zda tutgan kelajagi yuzasidan fikrlari ni 
inobatga oladi va ularni bolalar bilan, hamda ta’limiy jarayonning barcha ishtirokchilari bilan konstruktiv-ham-
korlik munosabatlarini ro‘yobga chiqa rishga yo‘naltiradi.

Hozirgi vaqtda maktabgacha ta’lim tashkilotlarida bolalar bilan ilg‘or innovatsion texnologiyalar va yangi 
dasturlar asosida ishlay oladigan pedagoglarga zarurat yuqori. U pedagogik jarayonning ijodkori bo‘lishi, 
moslashuv chan fikrlashga ega bo‘lishi, innovatsiyalardan mohirona foydalanishi lozim. Dolzarb muammoning 
yechimiga erishish uchun esa, eng avvalo bolalarda milliy va umuminsoniy qadriyatlar, me’yorlar va qoidalarga 
amal qilish ko‘nikmalarini kamol toptirish talab etiladi. 

Bunda asosan jamiyatning faol transformatsion qatlami hisoblangan pedagog-xodimlarning faoliyatiga 
tayanib ish ko‘rish maqsadga muvofiqdir. Chunki milliy ta’limimizda talablarni bajarishga qodir hisoblangan 
jamiyatning faol, ijodiy, tashabbuskor subyekti pedagog-xodimlargina bunday ehtiyojini ro‘yobga chiqarishga 
qodir. Ular bolalarni nafaqat umuminsoniy qadriyatlar, tamoyillar bilangina tanishtirib qolmasdan, ularga o‘zligini 
anglatish va qobiliyatlarini aniqlash bilangina cheklanib qolmay, mustaqil fikr va faoliyat yuritishga undash 
singari ta’lim va tarbiya birligining asosiy tamoyiliga tayanib ish ko‘rishlari talab etiladi. 

shish, uni hal etishning mavjud yo‘llarini tahlil qilish, yo‘lini tanlash, qaror qabul qilish oqibatlarini amaliyot bilan 
belgilanadi. Innovatsion ta’lim jarayonida pedagogik faoliyatning mazmuni an’anaviy faoliyatdan ancha farq 
qiladi. 

Birinchidan, faoliyat mazmuni va texnologiyasini ishlab chiqish faoliyati ancha murakkablashadi, chunki 
uning texnologik asosi tez rivojlanadi. U pedagogning maxsus malakalari, ish usullarini rivojlantirilishini talab 
etadi. Bundan tashqari, zamonaviy axborot texnologiyalari faoliyat sifatiga va uning mahsuliga qo‘shimcha 
talablarni qo‘ymoqda. 

Ikkinchidan, zamonaviy pedagogik jarayonning o‘ziga xosligi shuki, pedagog markaziy o‘rin tutgan an’anaviy 
ta’limdan farqli ravishda, bu yerda asosiy diqqat bolaga – uning faolligi, tanlovi, kreativligiga qaratiladi. 

Tarbiyachining muhim funksiyasi bolani o‘z faoliyatida qo‘llab-quvvatlash, uning olamdagi muvaffaqiyatli 
ilgarilanma harakatiga yordam berish, yuzaga keluvchi muammolar hal etilishini osonlashtirish, turli-tuman 
ma’lumotni o‘zlashtirishga yordam berish hisoblanadi. 

Uchinchidan, bilish materialini taqdim etish va tajribani o‘rgatish yo‘llari pedagog va bolalarning intensiv 
muloqotini ko‘zda tutadi, pedagogning barcha bolalar bilan umumlashgan aloqasi ustuvor bo‘lgan, lekin tarbiya-
chining alohida bolalar bilan o‘zaro munosabati ancha kam bo‘lgan an’anaviy ta’lim turiga nisbatan zamonaviy 
ta’limda ushbu ta’lim subyektlari o‘rtasida ancha faolroq va qiziqarli o‘zaro munosabatlar bo‘lishini talab qiladi. 
Maktabgacha ta’lim tashkilotida innovatsion texnologiyalardan foydalanishning zaruriy shartlari pedagogning 
salohiyati va harakatlari, uning yangilikni sezishi, ochiqligi va fasilitatsiyasi bo‘ladi. Pedagog va bolaning ta’lim 
jarayonida tutgan o‘rnining o‘zgarishi o‘zaro munosabatlar, eng avvalo pedagoglar o‘zaro munosabatlari – integra- 
tsiyasi va o‘zaro moslashuvi tizimini qayta qurush, shuningdek, “pedagog–bola–ota-ona” uchburchagida o‘zaro 
munosabatlarni takomillashtirishni taqozo etmoqda. Bu, bir tomondan, maktabgacha ta’lim tashkilotsida inno-
vatsion jarayonning zaruriy sharti, boshqa tomondan – uning natijasi va muvaffaqiyatining ko‘rsatkichi bo‘ladi. 

